
	Open Society Foundation for Albania

Soros Foundation

The concept of open society is based on the recognition that people act on imperfect knowledge and nobody is in possession of the ultimate truth.


RAPORTI I PARE                                                            
1.Qëllimi i projektit dhe mënyra e prezantimit të tij.
2.Procedurat ligjore të alokimit të buxhetit te shtetit për   

    vitin 2008.
3.Akti normativ ,ndikimi i tij ne treguesit e buxhetit 2007  

   dhe ne situaten makro- ekonomike te vitit 2008.

4.Buxheti i vitit 2008 sipas sektorëve prioritarë.
a) Situata makroekonomike dhe risqet e buxhetit të 
    shtetit

    b) Buxhetit i shtetit për vitin 2008 ne sektoret prioritare.

1.Qëllimi i projektit dhe mënyra e prezantimit të tij

Open Society Foundation for Albania ,Soros Foundation duke filluar nga 1 Janari i këtij viti, ka iniciuar një projekt te titulluar, “ Monitorimi i buxhetit të shtetit për vitin 2008 “

Ky projekt synon te japë vlerësimet profesionale lidhur me aspektin ligjor dhe teknik të përgatitjes, hartimit dhe zbatimit të buxhetit të shtetit, si dhe shkallen e përfshirjes së komunitetit në  këtë proces të rëndësishëm e delikat, si për zhvillimin dhe stabilitetin makroekonomik të vendit ashtu edhe për  përmirësimin e qeverisjes dhe rritjen e efektivitetit të saj e posaçërisht të sektorit të financave publike. Projekti do të fokusohet në njohjen, sensibilizimin, përgatitjen, dhe pjesëmarrjen aktive të  komunitetit në të gjitha hallkat e procesit ligjor të përgatitjes, hartimit dhe  zbatimit të Buxhetit te Shtetit. Vlerësimi i realitetit aktual të procesit është gjithashtu pjesë integrale e projektit tonë 
Më konkretisht projekti synon 

· të sjellë në vemendjen e publikut, vlerësimet e eksperteve mbi respektimin e procedurave ligjore të hartimit dhe zbatimit të Buxhetit;

· të vlerësojë standardet tona buxhetore, krahasuar me praktikat me të mira të institucioneve financiare ndërkombëtare, veçanërisht kodin e praktikave më të mira dhe transparencën e buxhetit ; 

· të vlerësojë detajimin e buxhetit, në përputhje me programin financiar 2008,  të miratuar nga Kuvendi, si dhe procedurat ligjore dhe nënligjore;

· të vlerësojë angazhimin e shoqërisë civile, biznesit privat dhe faktorëve të tjerë të interesit, gjatë gjithë fazave që përshkruan buxheti i shtetit ; 

· të vlerësojë shkallën e përfshirjes së  organeve të pushtetit vendor në ndarjen dhe alokimin e fondeve të programuara nga kuvendi specifikisht për këto organe ; 

· të analizojë  në mënyrë periodike, procedurat, realizimin e programit të shpenzimeve publike, efektivitetin e përdorimit të tyre, veçanërisht në sektorët e shpallur si prioritarë, Infrastruktura, Arsimi , Shëndetësia etj.

Për analizat, vlerësimet, gjetjet dhe rekomandimet e ekspertëve tanë, do të ketë një informim periodik të publikut.. Për këtë qëllim, do të përgatiten raporte të cilat do të mbështeten në të dhënat zyrtare të Ministrisë së Financave, të INSTAT, Bankës së Shqipërisë si dhe të gjithë institucioneve buxhetore, përdorues fondeve të buxhetit të shtetit. Pas një shqyrtimi të hapur me pjesmarrjen e specialistëve, perfaqesues te shoqërisë civile, akademike dhe ekspertëve të huaj, përmbajtja e raporteve do të bëhet publike nëpërmjet konferencave të shtypit. 

Gjithashtu raportet do të jenë në dispozicion të publikut edhe nëpërmjet faqes së internetit të SOROS, por edhe nëpërmjet  publikimit të tyre. Çdo raport i përgatitur do të ketë edhe rekomandime të rastit , që do të synojnë përmirësimin e praktikave në funksion të përmirësimit të menaxhimit të shpenzimeve publike.

2.Procedurat ligjore të alokimit të buxhetit për vitin 2008
Për Qeverinë e një vendi, hartimi, diskutimi dhe miratimi i p/buxhetit, përbën një nga momentet më të rëndësishme në funksion të përmbushjes së detyrimeve që ajo ka, në raport  jo thjesht me vetveten, apo  me elektoratin e saj por edhe me nevojat, prioritetet e pritshmëritë e të gjithë qytetarëve të vendit që ka marrë përsipër të qeverisë, të shprehura si në premtimet elektorale ashtu edhe në dokumentet programore afatmesme. 
Në procesin e  përgatitjes dhe miratimit të tij, ka pasur  një trend pozitiv, si në aspektin kohor, ligjor, procedural por edhe të përmbajtjes  dhe mënyrës së prezantimit të tij. Tradita pozitive e konsoliduar vitet e fundit për  zgjerimin e periudhës,  në të cilin projekti diskutohet në komisionet parlamentare dhe miratimi i tij brenda muajit nentor 2007, duhet vleresuar.
Gjithsesi,  mendojmë se vëmendja e politikës, e grupeve të interesit, e komunitetit duhet të  fokusohet në përmbajtjen e tij, në vizionin, në perspektivat që ai mbështet, në thellësinë e analizave mbi të cilat ai mbështetet si dhe në objektivat realistë që buxheti merr përsipër për të përmbushur.

Parë në ketë aspekt ka shume për të bërë. Analizën e buxhetit të vitit 2008, ne do të duhet ta shikojmë, së pari në raport me përmbushjen e objektivave që Qeveria  ka prezantuar kur ka marrë mandatin e saj qeverisës dhe së dyti, në raport me  alokimin e burimeve bazuar në nevojat  reale dhe efektivitetin e administrimit buxhetor në tërësi .  

Është pozitiv fakti se, Buxheti i Shtetit për vitin 2008, u miratua në fund të muajit Nëntor 2007, duke i krijuar Qeverisë, ministrive dhe institucioneve buxhetore të gjitha hapësirat kohore, për startimin në advancë të procedurave ligjore, për ekzekutimin e buxhetit dhe krijimin e premisave për një përdorim më efektiv të fondeve publike.

Miratimi i programit financiar të qeverisë në kohë është shumë i vlefshëm veçanërisht për realizimin e programit të investimeve publike, kryerja në kohë e të gjithë procedurave ligjore të prokurimit publik, do të krijonin të gjitha kushtet paraprake për një përdorim efikas, të njëtrajtshëm dhe gjithë vjetor të shpenzimeve kapitale. 

Ky fakt është barazvlefshëm edhe për shpenzimet e tjera e veçanërisht për blerjen e shërbimeve dhe mallrave, që përfshihen në shpenzimet operative. 

Nga ana tjetër shpërndarja e përdorimit të fondeve të buxhetit të shtetit në mënyrë të njëtrajtshme nga pikëpamja kohore,do të lehtësonte Ministrinë e Financave dhe Bankën e Shqipërisë, për  një menaxhim më të mirë të burimeve financiare të siguruara kryesisht nga tatimet dhe taksat, të defiçitit buxhetor dhe të cash-it.

Të gjithë këta faktorë kanë ndikimin e tyre të drejtpërdrejtë në stabilitetin makroekonomik dhe në mbajtjen nën kontroll të nivelit të inflacionit . 

Por të gjitha  vlerësimet pozitive të trajtuara më sipër, mbeten thjesht si mundësi, në se nuk shoqërohen me hapa dhe masa të tjera të nevojshme që sigurojnë një alokim të shpejtë të fondeve dhe një detajim të tyre në përputhje me kuadrin ligjor.

Në zbatim të ligjit nr. 9836, datë 26.11.2007, ”Për Buxhetin e Shtetit të vitit 2008“ ministri i Financave ka përgatitur dhe nxjerrë udhëzimin nr 4  datë 17.01.2008 “Për zbatimin e buxhetit të shtetit për vitin 2008’’ i cili është botuar në fletoren nr 6 ,datë 29 janar 2008.

Udhëzim nr 4 dt 17.01.2008, është botuar në Fletoren Zyrtare Nr,6 datë.....   Duke referuar nenit .... te Kushtetutes  hyrja ne fuqi e akteve ligjore dhe nenligjore, behet 15 dite pas botimit te tyre ne fletoren zyrtare. Ne kete kuptim Udhezimi nr 4 ,“ Per zbatimin e buxhetit te shtetit” i fillon efektet e  veta juridike 15 dite pas botimit pra me  date 13 Shkurt 2008..
Në këtë udhezim në menyre të detajuar pershkruhen hapat ligjore që duhet të ndërmarre njësia buxhetore, institucioni dhe ministria për bërjen efektive të buxhetit të shtetit dhe sigurimit të një përdorimi efiçent të fondeve publike.
Sipas informacioneve që disponojmë, vërejmë se për vitin 2008 është realizuar në përgjithësi detajimi i shpenzimeve buxhetore sipas ministrive dhe institucioneve buxhetore në nivel artikulli, kapitulli dhe programi. 

Pozitiv është fakti se edhe programi i investimeve në objekte është pothuajse i detajuar duke i krijuar të gjithë njësive buxhetore mundësinë e fillimit të procedurave me synimin final, realizimi i programit të investimeve. Ndërkohë ende nuk janë detajuar fondet e përfshira në kategorinë e shpenzimeve ’’grant ekualizues” fonde këto në favor të organeve të pushtetit vendor të cilët duhet të konkurrojnë me projekte për të përfituar nga këto fonde.

Detajimi i programit të shpenzimeve buxhetore,  në nivel ministrie dhe institucioni buxhetor është realizuar në përputhje me objektivat dhe prioritetet e përcaktuara nga ligji i buxhetit të  vitit 2008.

Ne vitin 2008, ashtu sic pershkruhet ne udhezim do te veprohet  me sistemin e ri te kompjuterizuar te thesarit (AMoFTS). Ky sistem i ri i financuar nga Banka Botërore por edhe nga Komisioni Evropian megjithese i vonuar , ka një rëndësi të madhe pasi do të lehtësojë përdoruesit e fondeve, por në veçanti menaxherët e fondeve dhe titullarët e institucioneve, të zotërojnë situatën buxhetore në nivele me të detajuara të klasifikimit buxhetor. Një aspekt tjetër i rëndësishëm i këtij sistemi të ri, ka të bëjë me mundësitë që i krijohen,  Ministrisë së Financave, të realizojë një menaxhim ditor të fondeve publike në funksion të rritjes së efektivitetit të përdorimit të fondeve publike. Analizat periodike dhe analitike do ti siguronin Ministrisë së Financave e nëpërmjet saj Këshillit të Ministrave një pamje të plotë mbi ecurinë dhe përdorimin e buxhetit të shtetit

Për të garantuar suksesin e projektit e rëndësishme është ruajtja dhe rritja e kapaciteteve të stafit të përfshirë në këtë projekt si në nivel qendror e lokal por veçanërisht në sistemin e buxhetit e thesarit. Çdo lëvizje e mbështetur në kritere joprofesionale do të dëmtonte funksionimin e sistemit te ri kompjuterik, i cili ka filluar të implementohet në Ministrinë e Financave dhe  per pasoje edhe produktet që pritën prej tij. 

Analiza dhe kontrolli i transaksioneve në afate kohore më të shkurtra do ti krijojë mundësi Ministrisë së Financave, të realizojnë rregullime të tilla që synojnë përdorimin efektiv të fondeve publike. Ministria e Financave nëpërmjet analizave periodike mund të jetë në gjendje ti propozojë Kryeministrit ndryshime në politikat buxhetore që synojnë përdorimin efikas të fondeve publike. 

Në këtë mënyrë mund të shmangim edhe përdorimin e pa mbështetur të nenit 101 të Kushtetutës, lidhur me nxjerrjen e aktive normative që amendojnë ligjin vjetor të buxhetit siç ndodhi në fund të vitit 2006 dhe 2007. Përdorimi i kësaj të drejtë kushtetuese, siç ka ndodhur në fund të viti 2006 dhe 2007, në raste kur nuk bëhet fjalë për emergjenca përveçse vendos Kuvendin në vështirësi për të marre vendime mbi  faktin e kryer, nuk mund të  garantojë, në të gjitha rastet zhvillimin e procedurave normale ligjore për përdorimin e fondeve publike.

Udhëzimi i ministrit të Financave nr. 4 ,datë 17.1.2007 ”Për zbatimin e Buxhetit të Shtetit të vitit 2008”, në mënyrë analitike dhe në përputhje me ligjin vjetor të buxhetit,  përveç të tjerave trajton edhe mënyrat se si do të bëhen efektive shpenzimet kapitale duke ngarkuar me detyra të përcaktuara mirë  ministritë dhe institucionet buxhetore por edhe strukturat e ministrisë së Financave. 

Kërkesa e ministrisë së Financave për të përfshirë në programin e investimeve të objekteve të investimeve, sikurse ato janë paraqitur në Kuvend, paraqitja e investimeve në bazë të  prioriteteve të paracaktuara në PBA 2008-2010, investimet që vijojnë dhe janë në proces që nga viti 2007, sigurimi i kontributit të institucioneve për investimet të financuara nga burime të huaja, janë plotësisht ligjore dhe kanë efekt drejtpërdrejtë në përdorimin e shpenzimeve kapitale sipas prioriteteve të përcaktuara në ligjin vjetor të buxhetit për vitin 2008. 

Zbatimi dhe ndjekja me përpikmëri e kërkesave të MoF, nga njëra anë por edhe vendosja e afateve kohore në çeljen e fondeve dhe realizimin e procedurave të tenderimit do të përmirësonte ndjeshëm realizimin e investimeve publike për vitin 2008. 

Vonesat e kryerjes së procedurave ligjore, programimi jo i saktë i projekteve, rialokimet e shpeshta në zërin investime, praktika këto të hasura në vitin 2006 dhe 2007, duhen të shmangen për këtë vit buxhetor, me synimin e sigurimit të një ritmi më të mirë në realizimin e shpenzimeve kapitale.

Në udhëzim gjithashtu përcaktohen edhe hapat që duhet të ndjekin institucionet buxhetore për ekzekutimin e vendimeve gjyqësore, për buxhetin e organeve të pushtetit vendor, për buxhetet e pavarura etj.

Përsa i përket vendimeve gjyqësore ne mendojmë se Ministria e Financave në udhëzimin e zbatimit të buxhetit, duhet të përcaktonte edhe përgjegjësitë institucionale dhe individuale për personat që i shkaktojnë dëm buxhetit të shtetit, siç është rasti i devijimit nga zbatimi i ligjit ”Për statusin e nëpunësit të shërbimit civil”etj . 
3.Akti normativ dhe ndikimi i tij ne treguesit e buxhetit 2007 

   dhe ne situaten makro- ekonomike te vitit 2008.

Buxheti  i shtetit për vitin 2008 është vazhdim logjik i objektivave të qeverisë të përcaktuara në  buxhetin e vitit 2007 dhe të konsoliduara në aktin normativ Nr. 2, datë 19.12.2007, ”Për disa ndryshime në ligjin nr 9645, datë 27.11.2006 “PËR BUXHETIN E SHTËTIT, TË VITIT 2007”, TË NDRYSHUAR””

Për dy vite radhazi, me iniciativë të  Ministrisë së Financave, Qeveria ka përdorur këtë të drejtë kushtetuese, pikërisht nenin 101 të Kushtetutës së Republikës së Shqipërisë, për të amenduar ligjin vjetor të buxhetit. Neni 101 i kushtetutës i jep të drejtë Qeverisë  të miratojë vendime me fuqi ligjore vetëm ”... për raste urgjentë  dhe me efekt të përkohshëm”. A është respektuar kjo e drejtë kushtetuese ?

Në interpretim të nenit 101  të Kushtetutës, ne gjykojmë se përdorimi i kësaj të drejtë kushtetuese nuk është e justifikuar dhe e mbështetur, kur për më tepër konstatojmë se një pjesë e ndryshimeve të paraqitura mund të konsiderohen si ndryshime ”kozmetike” apo me qëllim përmirësimin e imazhit të realizimit të detyrave. 

Veçanërisht po të nisemi edhe nga koha, kur është miratuar akti normativ , pra në 19 dhjetor të vitit 2007, vetëm 12 ditë kalendarike apo 7-8 ditë punë dhe kohën e nevojshme që duhet për të ndjekur të gjitha procedurat, ne gjykojmë se përdorimi i nenit 101 të Kushtetutës, nuk mund të justifikojë përdorimin efektiv të fondeve publike. 

Duke iu referuar relacionit shpjegues që shoqëron aktin normativ, kuptojmë se ndryshimet e paraqitura më tepër synojnë “...sigurimin e përdorimit sa me efiçent të fondeve buxhetore të parashikuara në buxhetin e vitit 2007, në kushte të nevojave emergjentë dhe të urgjencës për rialokim të fondeve të papërdorura” kuptojmë se ndërmarrja e këtij akti  nuk justifikohet me urgjencat apo emergjencat.

Përdorimi efektiv i fondeve publike nuk mund të realizohet në fund të dhjetorit dhe as me akt normativ. Përdorimi efektiv i fondeve kërkon vëmendje, detajim sipas standarteve të ligjit, shpërndarje të fondeve gjithë vjetore në përputhje me fluksin e burimeve, projekte të mbështetura, kontroll mbi përdorim të fondeve, angazhim, ekspertizë  profesioniste.

Ne konstatojmë se kjo iniciativë ligjore,  tenton  të rregullojë disa mos realizime të konstatuara nga analizat e rezultateve fiskale të 11 mujorit 2007. Ndryshimet të tilla, si ulja e planit të të ardhurave të Institutit të Sigurime Shoqërore, apo rishpërndarja e objektivave midis zërave të të ardhurave tatimore, ulja e planit të investimeve të financuara me burime të huaja etj nuk mund të justifikojnë përdorimin e aktit normativ për të ndryshuar buxhetin në fund të vitit. 

Ne menyre skematike me poshte jepet permbajtja e aktit normativ dhe zerat e shpenzimeve dhe te te ardhurave qe jane  bere objekt i ndryshimeve prej tij : 

	
	Tabela 1: Ndryshimet sipas aktit normativ nr 2, Dt 19.12.2007

	
	
	
	
	

	Nr
	ulje e objektivave
	milion lekë
	tejkalim të objektivave
	Milion lekë

	I
	të ardhurat

	1
	Të ardhurat ISSH
	      (1,400)
	tatim mbi të ardhurat personale
	      1,500 

	2
	tatim fitimi
	        (700)
	 Akciza
	682 

	3
	taksa doganore
	          (55)
	 
	 

	II
	Shpenzimet

	1
	Kompensim i energjisë
	        (822)
	investime të brendshme 
	      2,052 

	2
	Kompensim i të përndjekurve
	        (400)
	ISSH
	434         

	3
	interesat e borxhit 
	      (2,300)
	Buxheti lokal , granti
	 800       

	4
	shpenzime personeli
	      (1,752)
	
	        

	5
	investime të huaja
	      (4,000)
	 
	 

	6
	shpenzime operative 
	        (479)
	 
	 

	7
	fondi i kontigjences
	        (693)
	 
	 


Nëse do të analizojmë në përmbajtje  efektet në zbatim të aktit normativ  të paraqitura edhe në tabelën e mësipërme, mund të konkludojmë se  :
1) Gjatë vitit 2007 , nuk  u arrit te realizohej financimin i skemës së të përndjekurve politike. Fondi prej 400 milion lekë i dhënë për ketë qëllim, mbeti i papërdorur duke transferuar kështu në vitet në vijim koston e këtij procesi.

2) Megjithëse realizimi i investimeve perben nje prioiritet te buxhetit, vecanerisht ato me burim te huaj financimi, investimet e huaja u realizuan ne masen 50 %( duke perfshire edhe ndryshimin e e planit) duke treguar dobesi ne fazen e planifikimit , projektimit,  administrimit  dhe thithjes se investimeve te huaja. Mosrealizimi i këtij treguesi, pasqyron edhe faktin se administrata publike akoma nuk është e aftë ti përgjigjet kërkesave në rritje që ka ekonomia.
3) Skema e mbeshtetjes financiare te familjeve te varfera per energjine elektrike nuk u zbatua plotesisht per shkaqe organizative dhe administrative duke lene ne pritje familjet me nivel te ulet  te ardhurave .

Në të njëjtën kohe me anë të aktit normativ, sigurohet edhe mbështetje financiare për Korporatën Energjetike Shqiptare në synimin e përballimit të situatës së vështirë energjetike dhe financiare. Subvencionimi i KESH sha për të përballuar situatën e vështirë mund të justifikojë deri diku përdorimin e kësaj iniciative ligjore. 

Stabiliteti makroekonomik, ecuria mbështetur në objektiva të planifikuara, si për të ardhurat ashtu dhe për shpenzimet, përmirësimi i parashikueshmërisë buxhetore, hapësirat ligjore për rialokimin e fondeve publike, nëpërmjet ministrive dhe institucioneve buxhetore, duhet të garantojnë përdorimin efiçent të fondeve publike për gjatë gjithë vitit dhe mund të shmangin përdorimin e nenit 101 të Kushtetutës së Republikës së Shqipërisë.

Rialokimi tregon se vlerësimi nga qeveria i domosdoshmërisë së menaxhimit të buxhetit të shtetit del në plan të dytë, nëse interesat e saj pragmatistë janë në drejtim të kundërt.
4. Buxheti i vitit 2008 sipas sektorëve prioritarë
a) Situata makroekonomike dhe risqet e buxhetit të shtetit
b) Buxheti i shtetit për vitin 2008 ne sketoret prioritare.
Hartimi i buxhetit te shtetit mbeshtet ne vleresimet makroekonomike si dhe ne vleresimet e ecurise se  treguesve te saj ne vijimesi. Sa me objektive te jene keto vleresime, sa me te mbeshtetura dhe te argumentuara te jene parashikimet per te ardhmen, aq me te bindur jemi se kemi hartuar nje buxhet i cili nuk rrezikohet nga kuadri makro-ekonomik. 
a) Situata makroekonomike dhe risqet e buxhetit të shtetit 

 TC "1.1.   Zhvillimet makroekonomike" \f C \l "2"   
Në ekzekutimin e buxhetit të shtetit për vitin 2008, duhet të merren parasysh edhe zhvillimet makroekonomike dhe risqet e mundshme me të cilat mund të përballet buxheti i shtetit gjatë ekzekutimit të tij. Buxheti i Shtetit duhet  të eci paralelisht me zhvillimet ekonomike, të pasqyrojë ndryshimet që mund t’u ndodhin dhe të ndjeke treguesit makroekonomike. Tabela e mëposhtme paraqet disa nga treguesit kryesore makroekonomikë për periudhën 2006 – 2008.

Duke iu referuar tabelës, treguesit makroekonomikë të dy viteve të fundit dhe parashikimet për vitin 2008 pasqyrojnë një ecuri pozitive të ekonomisë shqiptare.

	           Tabela 1.         Ecuria e treguesve makroekonomikë 2006 – 2008 

	
	2006
	2007
	2008

	PBB nominal (në  milion lekë)
	892,000
	979,000
	1,073,000

	Rritja reale e PBB (në %)
	5.5
	6.0
	6.0

	Inflacioni mesatar vjetor
	2.4
	2.9
	3.0

	Kursi i këmbimit valutor (lekë/usd)
	98.1
	91.0
	92.0

	Defiçiti buxhetor
	-3.28
	-3.44
	-3.91

	Borxhi publik
	54.97
	52.94
	-

	Bilanci tregtar (në % të PBB)
	-23.2
	-23.3
	-22.3

	Bilanci i llogarisë korente (në % të PBB)
	-7.4
	-7.8
	-6.5

	Investimet totale (në % të PBB)
	25
	25.7
	26.9

	Oferta monetare (në % të PBB)
	75.6
	79.1
	83.3


I.  Sektori energjetik
Përgjithësisht, situata makroekonomike gjatë 2007 ka qenë e favorshme, por problemet e sektorit energjetik dhe rritja e shpejtë e nivelit të kreditimit kanë shkaktuar probleme. Që nga mesi i vitit 2006 situata financiare e KESH është përkeqësuar për disa arsye:

    a. zvogëlimi i ofertës së energjisë elektrike në rajon, që ndikoi në rritjen e ndjeshme të çmimeve të importit të energjisë elektrike dhe bëri që kostot e importimit për 2007 të rriteshin me 1.25% të PBB-së.

    b.  kushte të pafavorshme hidrike që nga fundi i vitit 2006.

    c. nivel i lartë i humbjeve në rrjet dhe rënie e normës së mbledhjes së faturave të papaguara. Norma efektive e mbledhjes së faturave ka rënë poshtë 50%
Gjithashtu si pasojë e krizës energjetike që kaloi vendi dhe menaxhimit të keq të rezervave ujore, prodhimi vendas i energjisë elektrike ka rene  me rreth 30% ndërkohë që importi u trefishua.
Situata e vështirë financiare e KESH ka pasur edhe një impakt të konsiderueshëm në buxhet. Në bazë të marrëveshjeve me IBRD dhe të kombinuara me kufizimet e energjisë së kryera duhet që buxheti për KESH-in të limitohej në rreth 0.5 përqind të PPB. 
Për të eliminuar rreziqet për ekonominë shqiptare duhet procesi i privatizmit te sektoreve te ndryshem te KESH-it të  eci sa më shpejt dhe njekohesisht ky proces duhet të gërshetohet me masa për eliminimin e humbjeve në rrjet dhe rritjen e arkëtimeve (mbledhjen e faturave) në mënyrë që rritja e çmimeve të mos rëndojë shumë në xhepat e qytetarëve të cilët paguajnë energjinë.Pa nje politike te kujdeshme ne administrimin dhe menaxhimin e  Korporates Energjitik, e vecanerisht ne drjetim te permiresimit te treguesve ekonomiko financiar te saj risku i ndikimit mbi ekonomine mbetet e larte. Gjithashtu duhet të mendohet që të gjenden burime alternative të energjisë. Rritja e çmimit duhet të pasohet me reduktim të subvencionit që jepet nga buxheti i shtetit për KESH-in sepse në 2007 financimi i importimit të energjisë elektrike që u bë nga ana e qeverisë e çoi subvencionin në 5 miliard lekë.
II.  Rritja ekonomike

Rritja ekonomike prej 6% për vitin 2007, është mbështetur kryesisht nga një përmirësim dhe rritje e prodhimit industrial, një performancë e pëlqyeshme e biznesit në tërësi, si edhe nga rritja e eksporteve dhe ajo e investimeve të huaja direkte. Rritja me rreth 82% ose 170 milion euro më tepër e investimeve të huaja direkte, gjatë nëntë-mujorit të parë të 2007 krahasuar me një vit më parë shihet si një nga faktorët që ka ndikuar. Remitancat e vazhdueshme dhe rritja e kreditimit kanë mbajtur në nivele të larta kërkesën e brendshme agregate duke i dhënë një impuls të dytë nxitës rritjes së ofertës e duke krijuar kështu potenciale të reja për rritje e zhvillim të mëtejshëm ekonomik. Megjithatë, kriza energjetike ka bërë që rritja ekonomike të luhatët nga 5.5% në 2005 në 5% në 2006 dhe në 6% në 2007. 

Gjithashtu Remitancat si një burim i rëndësishëm i rritjes kanë ndikuar mjaft pozitivisht në uljen e varfërisë dhe pabarazisë. Në këtë këndvështrim ato kanë pasur një efekt pozitiv në buxhetin e shtetit, duke lehtësuar buxhetin në drejtim të shpenzimeve për transferta sociale. Vlerësohet që ky ndikim pozitiv t’i ketë shkaktuar shtetit një kursim 5 – 7 përqind e PBB në vit. Në këto dy vitet e fundit remitancat kanë filluar të kenë një tendencë në rënie e cila parashikohet të pasqyrojë një humbje në buxhet në masën ½ - 1 përqind e PBB në vit, për periudhën (2006 – 2010) në varësi të skenarëve
 që do të shkaktonin këtë ulje. Pyetja që shtrohet është si do të veprojnë hartuesit a buxhetit të shtetit për të minimizuar këtë humbje? 
III. Sektori real
 TC "1.1.1.  Sektori real" \f C \l "3" 
Sektori real i ekonomisë për vitin 2007, ka pasur një ecuri pozitive. 

Shitjet e përgjithshme
 jepen edhe në tabelën 2.

	Tabela 2.          Ecuria e shitjeve (9M – 2007 krahasuar me 9M - 2006) 

	Aktiviteti
	Rritja (në %)
	Kontributi në rritje (në pikë %)

	Industria nxjerrëse
	51.6
	1.1

	Industria përpunuese
	20.2
	3.5

	Energjia elektrike, ujë, gaz
	31.2
	1.8

	Ndërtimi
	10.7
	1.5

	Tregti, hotele dhe  restorante
	17.9
	8.1

	Transporti dhe telekomunikacioni
	19.0
	1.9

	Të tjera
	31.7
	1.9

	Burimi: INSTAT.
	
	


Kontributin më të madh në rritjen e ekonomike e ka dhënë sektori “Tregti, hotele dhe restorante”. Kjo mund të vijë si pasojë e rritjes së nivelit të pagave në këtë sektor, të furnizimit me energji dhe të investimeve në infrastrukturë, që u është bërë zonave turistike si zona prioritare të përcaktuara nga qeveria. Por, ndërtimi dhe industria përpunuese kanë një kontribut ë të ulët në krahasim me vitet e mëparshme, si pasojë e krizës energjetike dhe diskutimeve ndërmjet qeverisë dhe pushtetit lokal për dhënien e licencave. Nga ana tjetër, bujqësia, si pasojë e thatësirës së tejzgjatur gjatë vitit 2007 nuk ka pasur ecurinë e pritshme, duke regjistruar një rënie të ritmeve tradicionale të prodhimit bujqësor, e për rrjedhoje rritje të çmimit të produkteve bujqësore pikërisht në sezonin e pikut të prodhimit vendas (Gusht-Tetor). Këtu kanë ndikuar edhe politika të dështuara si ajo e “naftës pa akcizë”, që do u jepej fermerëve, e cila në fillim pati një impakt pozitiv sepse rriti optimizmin e fermerëve për të investuar në sera, por më vonë u la në harresë. 

IV. Politika monetare
Qëllimi kryesor i politikës monetare ngelet stabiliteti i çmimeve. Banka e Shqipërisë me qëllim arritjen e këtij objektivi, mbajtjen e inflacionit në 3 ± 1 për qind, ka rritur tre herë normën bazë të interesit, gjatë këtij viti, me nga 0.25 pikë përqindje në çdo rast duke e çuar atë nga 5.5 në Qershor në 6.25 përqind në Nëntor të këtij viti. Sektori bankar megjithëse është i dominuar nga bankat e huaja, ka funksionuar mirë, ndonëse rritja e shpejtë e kredisë e ka ulur mjaftueshmërinë e kapitalit dhe normat e likuiditetit. Inflacioni mesatar për vitin 2007 ishte në nivelin 2.9 përqind. Inflacioni vjetor ka ardhur në rritje që nga muaji Qershor i këtij viti. Muajt Gusht, Shtator dhe Tetor shënuan normat më të larta të inflacionit gjatë gjithë vitit përkatësisht me 4.2, 4.4 e 4.2 për qind. Rritja në çmimet e produkteve ushqimore dhe rritja e çmimit të drithërave dhe produkteve të tjera ushqimore, në tregun botëror, ishin shkaktarët kryesorë të ndryshimit të prirjes së normës vjetore të inflacionit. Të tjerë faktorë që ndikuan në këto norma të larta inflacioni ishin rritja e çmimit të naftës dhe kriza energjetike.
Ndryshimi i shportës së CPI mendohet se është një nga faktorët që ka ndikuar në mbajtjen e normës së inflacionit nën kontroll. Ne kete kuptim Instat por edhe Qeveria duhet te jene me transparente ne drejtim te prezantimit  te argumentave qe cuan ne ndryshimin e srtuktures  të shportës së CPI – së.

Gjithashtu duhet përmendur që niveli i pavarësisë së Bankës Qëndrore duhet të rritet dhe kjo do ndikojë edhe tek politika fiskale dhe tek buxheti i shtetit, pasi nëqoftëse ndalohet financimi i defiçitit buxhetor me ligj, atëherë qeveria do tregohet më e kujdesshme në procesin e planifikimit.

V. Politika fiskale

Hartimi i politikave fiskale ndikon në mënyrë të konsiderueshme edhe në treguesit e tjerë makroekonomikë. Harmonizimi i politikës fiskale me atë monetare është një kusht i domosdoshëm për të pasur një stabilitet makroekonomik afatgjatë dhe një ecuri të kënaqshme të ekonomisë. Gjatë kësaj periudhe politikat fiskale kanë pasur si synim vendosjen e një balance midis reduktimit të borxhit publik dhe mbështetjes së sektorëve prioritarë. Aplikimi i sistemit të taksës së sheshtë për tatimin mbi të ardhurat personale në mes të vitit 2007, dëshmon për një politikë të shpejtuar dhe jo të studiuar mirë. Qëllimi për të shpërndarë barrën e taksave në mënyrë më të barabartë dhe më pak deformuese duhet të shoqërohet paralelisht edhe nga politika për të lehtësuar efektin e kësaj takse në nivelet e ulta të të ardhurave. 

Vonesa e realizimit te shpenzimeve kapitale, veçanërisht projekteve të financuara nga donatorët e huaj bëri që realizimi të ishte 81.4% (26% për projektet me financim të huaj). Në krahasim me 2006 qeveria shpërndau në mënyrë më uniforme përgjatë vitit borxhin e brendshëm duke bashkëvepruar me Bankën e Shqipërisë për të eliminuar tepricën e parasë në qarkullim duke shmangur në këtë mënyrë rritjen e pajustifikuar të kërkesës në fund të vitit. Ky bashkërendim nuk ishte plotësisht i suksesshëm pasi defiçiti e reduktua me 3.4% të PPB – së ndërkohë që plani ishte 4.4%.
Nga ana tjetër mënyra e alokimit të shpenzimeve gjatë vitit është një faktor i cili ndikon ndaj inflacionit. Shpërndarja e njëtrajtshme e shpenzimeve gjatë vitit do të ishte në përputhje dhe me objektivin e politikës monetare për të mbajtur një nivel stabël të çmimeve. Po ti referohemi shifrave, vihet re një shpërpjesëtim i kryerjes së këtyre shpenzimeve. Një pjesë e konsiderueshme e tyre kryhet në periudhën e fundit të vitit duke ndikuar në rritjen e inflacionit, i cili është më i lartë gjatë kësaj periudhe edhe prej faktorëve të tjerë stinorë. 
Nje nga risqet mbetet tendenca per ndryshime te vazhdueshme te poltikave fiskale dhe te legjislacionit fiskal, pa vleresuar me pare impaktin e masave te aplikuara.
VI. Sektori i jashtëm
Volumi i tregtisë së jashtme gjatë vitit 2007 është karakterizuar nga një trend pozitiv, duke përmirësuar performancën e përgjithshme. Volumi tregtar arriti vlerën 5.281 mln USD, ose një rritje me 37.5 përqind krahasuar me vitin 2006.

Importet pësuan një rritje prej rreth 26 për qind. Rritja e importit të produkteve ushqimore, pijeve e duhanit kontribuon në rritjen totale të importeve me vetëm 2 pikë përqindje. Një pjesë e konsiderueshme e rritjes së importeve, rreth 6 pikë përqindje, ka ardhur prej shtimit të importeve të energjisë elektrike e lëndëve djegëse. Importi i energjisë elektrike në vlerë është rritur me rreth 4 herë. Kjo i atribuohet në një farë mase jo vetëm rritjes së volumit të importuar të energjisë elektrike i cili ishte rreth 2.5 herë më i lartë se një vit më parë, por edhe rritjes së çmimit të energjisë së importuar me rreth 64 për qind. Nivelet më të larta të importeve kanë pasur edhe një ndikim në rritjen e inflacion kryesisht gjatë muajve, prill, shtator dhe nëntor 2007. Gjatë nëntëmujorit të parë të 2007-s llogaria korente u përkeqësua me 47.9% dhe mendohet se shkaktarët kryesorë janë: importimi i makinerive (me 8%), importimi i materialeve të ndërtimit ( me 6%) dhe importimi i energjisë elektrike (5%). Importimi i makinerive dhe i materialeve të ndërtimit ka lidhje me rrugën Durrës – Kukës – Morinë. Pritet që në 2009 kur të mbarojë rruga, llogaria korente të përmirësohet ndjeshëm.
b) Buxhetit i shtetit për vitin 2008 ne sektoret prioritare.
I. Duke analizuar në mënyrë të detajuar, objektivat e buxhetit të shtetit për vitin 2008, vërejmë se të ardhurat e buxhetit të shtetit, në total janë parashikuar në shifrën 283.6 miliard lekë, ose 26.4 % PPB-së. Krahasuar me të ardhurat faktike të buxhetit të vitit 2007, të ardhurat e parashikuara në buxhetin e këtij viti janë rreth  31.9 miliard lekë ose 12.7% më shumë se fakti 2007.

Kontributin kryesor në realizimin e  të ardhurave buxhetore për 2008 parashikohet ta japin  të ardhurat fiskale. Për vitin 2008 të ardhurat tatimore do të rriten 14.9 % ose 34 miliard lekë më shumë se realizimi i vitit 2007 ose në raport me  PPB-në parashikohen të arrijnë në 24.2%. 

Ndërkohë që të ardhurat nga administrata tatimore dhe doganore janë programuar në nivelin 195 miliard lekë ose 18.2 % e PPB-së,  me një rritje në krahasim me faktin e vitit 2007, me rreth 18.9  miliard lekë ose 10.7 % më shumë se fakti 2007. 

Për institucionet e pavarura, Instituti i Sigurimeve Shoqërore dhe Instituti i Sigurimit dhe Kujdesit Shëndetësor, të ardhurat për vitin 2008 janë programuar të arrijnë në 51 miliard lekë ose 4.7 %  të PPB-së, krahasuar me faktin 2007 ka një rritje prej rreth 8.8 miliard lekë ose 21 % më shumë. Peshën kryesore në ketë rritja e ka Instituti Sigurimeve Shoqërore të ardhurat e të cilit parashikohen të rriten me 8 miliard lekë ose 21% më shumë se fakti i vitit 2007.

Të ardhurat e pushtetit vendor për vitin 2008 janë parashikuar në nivelin e 29.5 miliard lekë ose 2.7 % e PPB-së. Krahasuar me faktin e vitit 2007 të ardhurat e pushtetit vendor kanë një rënie prej 2.1 miliard lekë ose 6.8 % më pak se fakti i vitit të kaluar. Kjo rënie shpjegohet me faktin se ende nuk është shpërndarë fondi ”grantet konkurruese”  të cilat ndahen përkundrejt projekteve më të mira që do të paraqitën nga organet e pushtetit vendor në të gjithë nivelet .

Vlerësimi ynë rreth të ardhurave të programuara për vitin 2008, bazohet në përcaktimin e ligjit Nr. 8652, datë 31.07.2000 “Për organizimin dhe funksionimin e Qeverisjes Vendore” e pikërisht,

· Taksa lokale.

· Tatim mbi pasurinë

· Tatimi mbi biznesin e vogël
· Grandi ( transferta nga buxheti qendror) 

II. Rritja e të ardhurave buxhetore ka impakt të drejtpërdrejtë në rritjen e shpenzimeve publike të cilat në total në vitin 2008, arrijnë 369 miliard lekë ose 34,3 % të PPB-së. Krahasuar me realizimin totalit të shpenzimeve për vitin 2007, rezulton se në 2008 kemi një rritje të  programit të shpenzimeve prej 83 miliard lekë ose 27% më shumë se viti i kaluar.

Duke u ndalur në kategoritë kryesore të shpenzimeve Shpenzimet e personelit në vitin 2008 kapin shifrën 67,9 miliard lekë ose krahasuar me faktin  2007, 8.8 miliard lekë  ose 15.1% më shumë se 2007. Megjithatë duhet thënë se në buxhetin e shtetit për vitin 2008,  në zërin e kontigjences janë parashikuar edhe 4.6 miliard lekë për politika rritje  për pagat e punonjësve buxhetore  dhe pensionet.

Shpenzimet operative  në vitin 2008 parashikohen 11 % më të larta se viti 2007 ose rreth 2.7 miliard lekë më shumë se viti që lamë pas. Shpenzimet operative për vitin 2008 në përqindje të PPB-së arrijnë në 2.6 % 

Shpenzimet e institucioneve të pavarura, ISSH dhe ISKSH në vitin 2008, arrijnë në shifrën rekord 76 miliard lekë ose 6.6 miliard lekë më shumë  se faktin i vitit 2007.

Për politikat sociale si ndihma ekonomike, pagesa e papunësisë, kompensim i të përndjekurve, kompensim i energjisë elektrike në buxhetin e shtetit për vitin 2008 janë parashikuar 15. 4 miliard lekë ose me një rritje prej 4.6% në krahasim me faktin e vitit 2007.

Programi i investimeve publike në vitin 2008 arrijnë në 105,5 miliard lekë të ndara në 33.8 miliard lekë investime me burime të brendshme financimi dhe 66.7 miliard lekë investime të financuara me burime të huaja financiare. 

Investimet e vitit 2008 arrijnë në 9.8 % të PPB-së ose 76% më shumë se fakti i vitit 2007. Për herë të parë investimet e brendshme janë po thuaj sa gjysma e investimeve të huaja , kjo për faktin se në buxhetin e shtetit janë parashikuar të realizohen rreth 230 milion euro investime në segmentin rrugor,  Rrëshen – Kalimash, fonde që do të sigurohen nga huaja që qeveria do të marre në tregun e bankar. Megjithëse kjo shumë është parashikuar në buxhet duhet theksuar se ende nuk janë përfunduar procedurat ligjore, nuk është miratuar në Kuvend marrëveshja e kredisë për shumën e lartpërmendur. Për suksesin e investimeve publike me burim të brendshëm, financimin dhe realizimin ritmik të tyre është e nevojshme të kryhen të gjitha procedurat ligjore sa më parë dhe të përfundojë detajimi i investimeve në tërë gjerësinë dhe shtrirjen e tyre.   

Defiçiti buxhetor si një tregues sintetik për vitin 2008 pëson një rritje të madhe krahasuar me faktin e vitit 2007. Në raport me PPB -në në vitin 2008 defiçiti i përgjithshëm arrin në 7.9 % ose 51 miliard lekë më shumë se viti 2007 (3.43% e PPB -së). Kufiri i defiçitit të brendshëm për vitin 2008 në shifra absolute njeh një rritje normale, 29.4 miliard lekë dhe në përqindje me PPB -në parashikohet të mbetën nën 2.73 % të PPB -së. 

Pra rritja është pasojë e rritjes së huamarrjes së huaj për financimin e segmentit rrugor, Rrëshen-Kalimash.  Se sa e justifikuar, e studiuar dhe e mbështetur në kapacitete absorbuese është kjo kredi mbetet për ta shikuar në të ardhmen. E rëndësishme është që strukturat përkatëse të Kuvendit të përshpejtojnë procedurat e miratimit të kredisë prej 230 milion euro, njëkohësisht  Ministria e Transportit dhe ajo e Financës duhet të kenë gati, të gjitha hapat ligjore për realizimin e këtij investimi kaq të madh dhe të rëndësishëm.

Niveli i realizimit të investimeve publike e veçanërisht, investimeve të financuara me burim të huaj, gjatë vitit 2007 ( 50%) por edhe 2006, nuk të lejon që të jesh shume optimist në realizimin e investimeve të huaja për vitin 2008.

Duke analizuar fondet buxhetore në dispozicion të sektorëve prioritare të përcaktuar nga Strategjia Kombëtare e Integrimit (SKI) apo në Programin Buxhetor Afatmesëm 2008 - 2010, rezulton se sektori i shëndetësisë dhe ai i arsimit  në përqindje me PPB -në respektivisht janë parashikuar në nivelet 2.79% dhe 3.55%. Në shifra absolute për këta sektorë janë parashikuar të kenë në dispozicion 29,9 miliard lekë ose rreth 2 miliard lekë më shumë se plani i vitit 2007 për shëndetësinë, dhe për arsimin rreth 38.1 miliard lekë ose 4.4 miliard lekë më shumë se viti 2007 (plan).

Duke analizuar ecurinë e realizimit të buxhetit për këto institucione vëmë re se realizimi i shpenzimeve kapitale nuk ka pasur ritmikë. Kështu Ministria e Arsimit vetëm për muajin dhjetor sipas informacionit të Ministrisë së Financave ka realizuar 2.2 miliard lekë ose 40 % të totalit të investimeve të planifikuara , me fjalë të tjera kjo ministri  ka realizuar sipas të dhënave të 11 mujorit të vitit 2007 mesatarisht 180-190 milion lekë investime dhe për muajin dhjetor kjo shifër është 10fishuar.

E njëjta gjë mund të thuhet për Ministrinë e Shëndetësisë ku realizimi i investimeve në muajin dhjetor është baras me 50 përqind të planit vjetor ose rreth 2.5 herë më shumë se ritmi mesatar për 11 muaj. Natyrisht dihet tendenca e shlyerjes se detyrimeve në fund të vitit por me këto përmasa dhe në fund të vitit nuk mund të garantohet efektiviteti i përdorimit të burimeve financiare të buxhetit shtetit.

Kjo praktike, për vitin 2008, mund të eliminohet nëse përdoret mirë koha në dispozicion, që nga momenti i miratimit të buxhetit dhe detajimit të tij  deri në  realizimin e procedurave ligjore për bërjen efektive veçanërisht  të programit të  investimeve publike.

Për Ministrinë e Transportit, Punëve Publike dhe Telekomunikacionit  në buxhetin e shtetit për vitin 2008 janë parashikuar  69.4 miliard lekë ose 6.46 % të PPB -së. Programi i investimeve publike për këtë ministri  zë rreth 94.5% të totalit të shpenzimeve dhe rruga Durrës -Kukës zë rreth 56,6 % të totalit të investimeve të kësaj ministrie. Ky segment rrugor, krahasuar me totalin e investimeve publike të buxhetit të vitit 2008 angazhon  rreth 37,2 %. Siç shikohet ka një shpërndarje jo të barabartë të fondeve publike të programuara për investime publike, midis zonave të ndryshme të vendit por edhe midis ministrive që përfshihen në sektorin prioritar, pavarësisht se kjo rrugë konsiderohet si një investim tepër i rëndësishëm. Por nga ana tjetër vihet re se ka një ç’balancim gjithashtu përsa i përket investimeve dhe fondeve për mirëmbajtjen e tyre duke u nisur nga fakti se shpenzimet korente të Ministrisë së Punëve Publike, Transportit dhe Telekomunikacionit janë në nivele tepër të ulta.

Proceset integruese të Shqipërisë në BE dhe në NATO kërkojnë gjithashtu një vëmendje të madhe edhe ndaj buxhetit të institucioneve të pavarura, si Sistemi  Gjyqësor, Prokuroria, Presidenca , Kontrolli i Lartë i Shtetit etj.

Për të pasur një ide më të qartë për buxhetin e këtyre institucioneve mund ti referohemi tabelës përkatëse (tb ...) Bie në sy se buxheti i sistemit gjyqësor që menaxhohet nga Zyra e Administrimit të Buxhetit Gjyqësor ka një rritje minimale në krahasim me vitin 2007 vetëm me 1 % madje buxheti i vitit 2008 për ketë institucion është  me i vogël se buxheti i vitit 2005. Sistemi i drejtësisë dhe ai gjyqësor është në reformim dhe pa një mbështetje të mjaftueshme financiare nuk mund të ketë sukses reforma në sistemin e drejtësisë dhe atë gjyqësor.

Përsa i përket Prokurorisë së Përgjithshme buxheti i parashikuar për vitin 2008 është me i vogël se sa i vitit 2007, 92 % krahasuar me vitin 2007. Rritja e shënuar në buxhetin e shtetit edhe për institucionet e tjera është minimale ndërkohë që institucione të tjera kanë një rritje deri në tre here. Një shpërndarje me e drejtë midis institucioneve të pavarura do të ishte në favor të reformës kaq të rëndësishme të sistemit të drejtësisë.
Keto ishin disa konsiderata te pergjithshme, te ndertuara mbi bazen e informacioneve te disponueshme.Ne nuk pretendojme se kemi arrtiur te evidencojme gjithshka por gjithsesi mendojme se me analizen mbeshtetur ne principe profesionale dhe konkluzionet e nxjerra te kontribuojme sado pak ne permiresimin e manaxhimit te shpenzimeve publike si dhe ne ndergjegjesimin e aktoreve dhe faktoreve te ndryshem.

Eshte e rendesishme te nenvizojme se analiza e metejshme e implementimit te buxhetit do te kerkoje me shume informacion dhe te dhena dhe bashkepunim me  ekspertet e Ministrise se Financave dhe ministrite e linjes.
Tabela:1
	
	Deficit buxhetor 2008 krahasuar me vitin 2007 fakt

	Nr
	emërtimi
	viti 2008
	viti 2007
	ndryshimi 08-07

	
	
	000 lekë
	% PPN-së
	000 lekë
	% PPB-së
	

	I
	deficit 
	      85,348 
	7.91%
	      33,688 
	3.43%
	   (51,660)

	1
	brendshëm
	      29,419 
	2.73%
	      28,778 
	2.93%
	       (641)

	2
	I huaj
	      55,929 
	5.18%
	       4,910 
	0.50%
	   (51,019)


Tabela: 2
	 
	 
	viti 2007
	Viti 2008
	Diferenca 08 p-07 fakt

	Nr
	Emërtimi
	fakti 
	ndryshimi me plan
	Plan
	% PPB-së
	000 lekë
	në %

	
	
	
	Mije lekë
	në %
	
	
	
	

	I
	Të ardhurat total
	   251,641 
	    (10,947)
	 95,83 
	     283,636 
	26.4%
	       31,995 
	12.7%

	1
	të ardhurat tatimore
	     228,334 
	      (6,348)
	 97,30 
	       262,352 
	24.4%
	       34,018 
	14.9%

	1.a
	të ardhurat tatim+ dogana
	     176,765 
	      (3,210)
	 98,22 
	       195,711 
	18.2%
	       18,946 
	10.7%

	I
	TVSH
	        87,775 
	             19 
	         100 
	         99,903 
	9.3%
	       12,128 
	13.8%

	Ii
	Akciza
	        28,731 
	         (788)
	 97,33 
	         38,495 
	3.6%
	         9,764 
	34.0%

	2
	të ardhura nga pushteti vendor
	        31,708 
	      (9,575)
	 
	         29,565 
	2.7%
	        (2,143)
	-6.8%

	A
	taksa lokale
	          5,799 
	      (2,584)
	 69,14 
	           9,487 
	0.9%
	         3,688 
	63.6%

	B
	tatim mbi pasurinë
	          2,266 
	         (930)
	 58,96 
	           3,135 
	0.3%
	            869 
	38.3%

	C
	tatim biznesi I vogël
	          2,263 
	         (427)
	 84,13 
	           2,959 
	0.3%
	            696 
	30.8%

	D
	transferta nga pushteti qendror
	        21,380 
	      (5,634)
	79,14%
	         13,984 
	1.3%
	        (7,396)
	-34.6%

	3
	Të ardhura ISSH+ISKSH
	42,203
	           803 
	 101,9 
	         51,059 
	4.7%
	         8,856 
	21.0%

	A
	ISSH
	37,775
	           912 
	99,08
	         45,836 
	4.3%
	         8,061 
	21.3%

	B
	ISKSH
	4,427
	         (110)
	89,95
	           5,223 
	0.5%
	            796 
	18.0%

	 
	 
	 
	 
	 
	 
	 
	               -   
	 

	II
	totali shpenzime
	     285,329 
	    (19,698)
	 93,5 
	   369,034 
	34.3%
	       83,705 
	29.3%

	1
	shpenzime personeli
	         59,066 
	     (2,468)
	 95,99 
	         67,959 
	6.3%
	         8,893 
	15.1%

	2
	Interesa
	         25,529 
	        (321)
	 98,7 
	         33,280 
	3.1%
	         7,751 
	30.4%

	3
	shpenzime mirëmbajtje
	         25,236 
	           853 
	 103,5 
	         28,024 
	2.6%
	         2,788 
	11.0%

	4
	ISSH +ISKSH
	         69,948 
	      (1,581)
	 97,7 
	         76,003 
	7.1%
	         6,055 
	8.7%

	I
	ISSH
	         60,879 
	         (568)
	            99 
	         64,913 
	6.0%
	         4,034 
	6.6%

	Ii
	ISKSH
	           9,068 
	      (1,014)
	            90 
	         11,090 
	1.0%
	         2,022 
	22.3%

	5
	politikat sociale 
	         14,769 
	         (583)
	 96,2 
	         15,442 
	1.4%
	            673 
	4.6%

	6
	Shpenzime kapitale
	         56,707 
	    (11,426)
	            83 
	       105,585 
	9.8%
	       48,878 
	86.2%

	I
	investime të brendshme
	         48,216 
	      (2,966)
	 94,2 
	         38,848 
	3.6%
	        (9,368)
	-19.4%

	Ii
	investime të huaja
	           8,490 
	      (8,461)
	 50,1 
	         66,737 
	6.2%
	       58,247 
	686.1%

	III
	defiçiti i përgjithshëm
	      (33,688)
	     (8,751)
	           79 
	      (85,348)
	-7.9%
	      (51,660)
	153.3%


Tab:3
	
	
	Shpenzimet e Arsimit dhe Shëndetësisë 2004-2008
	
	

	Nr
	emërtimi
	vite
	në % të GDP-se

	
	
	2004
	2005
	2006
	2007
	2008
	2004
	2005
	2006
	2007
	2008

	1
	Shëndetësia
	      19,312 
	       21,613 
	     23,960 
	      27,943 
	      29,961 
	2.57%
	2.64%
	2.68%
	2.85%
	2.79%

	2
	Arsimi
	      23,808 
	       26,389 
	     27,853 
	      32,739 
	      38,133 
	3.17%
	3.23%
	3.12%
	3.33%
	3.55%


Tab:4
	
	Realizimi i investimeve për disa ministri v.2007
	

	
	
	
	
	
	milion lekë

	Nr 
	Emërtimi
	Plani 
	Fakti 12 mujor
	Fakti 11 mujor 
	diferenca

	1
	Ministria e Transportit
	         34,287 
	      32,368 
	          19,140 
	       (13,228)

	2
	Ministria e Arsimit
	           5,595 
	       3,590 
	            1,390 
	         (2,200)

	3
	Ministria e Shëndetësisë
	           2,598 
	       2,306 
	              955 
	         (1,351)

	4
	Ministria e Mbrojtjes
	           4,571 
	       4,211 
	            1,700 
	         (2,511)


Tb 5

	Nr
	Ministria e Puneve Publike Transportit dhe telekmunikacionit

	
	plan 2008
	milion leke
	ne %

	I
	Total i shpenzimeve 
	        73,343 
	100%

	A
	Investime gjithesej
	        69,442 
	94.7%

	i
	 me burim te brendshem
	        17,178 
	24.7%

	ii
	me burim te huaj financimi
	        52,264 
	75.3%

	a
	segementi Durres - Kukes 
	        39,284 
	56.6%

	 
	nga : burim i brenshem
	          4,959 
	12.62%

	 
	         burimi i huaj
	        34,325 
	87.38%

	B
	Shpenzime korente
	          3,901 
	5.3%

	 
	Totali i investimeve ne buxhet
	      105,585 
	65.8%


� Skenarët e uljes së remitancave mund të jenë drejtimi i investimeve jo në vëndin e tij por në vëndin ku jeton, largimi i familjes së tij nga vëndi, ose kthimi i tyre në atdhe. 


� Ecuria e shitjeve është një tregues mjaft përfaqësues i ecurise së prodhimit gjatë një periudhe të caktuar kohore, pasi ato përfaqësojnë mbi 90 % të tij (prodhimi = shitjet + ndryshimet në gjendjet e inventarit).





